
SERMON DE LA MESSE DU 14 JUIN 2009
Chanoine Jacques Oeuvray (JU)

Féte di 25éme de lai Societaie dés patoisaints d’Aidioue ¢ di ¢io di Doubs
« ¢és « Echaipouses » - Tieiive -14. 06. 2009 (11e diimoénne B)

Nés aint d’lai tchaince, més aimis patoisaints, po ¢'te féte dés 25 annaies
d’lai Societaie dés patoisaints d’Aidjoiie é di ¢ié di Doubs. D’lai tchaince
poéche que nés sont é Tietive dain ¢i bé yiie dés « Echaipouses », qu’ ait faie
bé, é achi qu’ lai Boénne Novelle de Djésus-Chricht nos péle d oliegés, d’ aibres,
¢ nds lés otiyant tchaintaient dain cés aibres, de tchains qu’ en ont vangnies. E
y'é tot ¢’ qu’ ait fat po énne bélle féte.

Dain ¢’t' hichtoéere que Djésus nds raiconte adjd’ heil, ait nos dit que lés
vangnéjons ¢é lés moitiechons vaint vite : an vangne le grin é an y botte lai
faceille. Main, entre lés dous, le temps sanne duraie in gran temps. Le vangniou
peu dremi, fere datre tchose, le grin djermoinne é vint gros, € n’sais-pe ¢’ ment.
C’at le temps de lai paije, Diie faie piain’ ment boussaie le bié c’ment é faie
boussé son Royaume, son aimoué. E fat avoi de bons eiiyes, lés eiiyes de lai
créyaince po voliere ¢’ que I’Bon Diie faie dain I’monde. Dés bons eiiyes,
¢’ ment ¢’te Djanne que s’ raivouétaie dain in mirou. él diait at Djoset : y n’ aie
purand’ bé ! ¢oli pend d’vain, ¢oli pend drie ! Qu’at-ce qu’éy é encoé d’ bon ?
E I'Djéset d’yi répondre : « T’ é encoé d bons eityes ! »

E oh, ¢ fat avoi de bons eiiyes po voiiere lés boénnes tchoses que s’trovant
dain I'monde. Le temps di Chricht, ¢’ at le temps de lai paije. Lai pu p’téte dés
graines, des vangnes, di monde, veii dépéssaie totes lés piaintes di tcheutchi.
En s’ront tét ébabis tiaind qu’en voirons le Royaume de Diie en train de
yevaie. To cés qu’sont baptayies aint lés bons eiiyes pd vouere ¢oli. C’n’at pe
le poénne de faire ¢’ ment ¢’te Dyite qu’ aivaie oilyi in babouéyaie, in bé pradjou
é peu s’ était embrue, sain ran musaie, dain énne secte. Dali, e yi dienne : € v
fat vo rebaptayie poéchque le premie cé, coli n’vayaie ran. Poi in bé
diilemoénne, lai Dyite allaie @ Doubs aivos lés dgens d’ lai secte et le bé pradjou.

C’tu-ci déchant dain I’ Doubs aivé lai Dyite et yi bote lai téte do I’ ave é lai
r'yeiive. Dali, qu’ é yi' dié: « vis é vu not Segneli ? » é nian, y n’aie ran vu. E
yi'r’botaie in doujime cé lai téte do I’ Gve en lai teniaint pu gran. E lai v’ yevait
en yi diaint: « Vs é vu not Segneti ? » E nian, y n’aie ran vu ! In tragime cé
é yi bote lai téte dain I’ ve é lai tenié énne boénne boussaie. Lai Dyite de
défandaie main, é lai tenyaie bin. Tiain qu’ é lai r’ yevé é yi dié encoé : « Dyite,

2



vOs € vu not Segneii ? » E lai Dyite de dire: « Vos étes chur que ¢’at li qu’ e
s’ dt nayie ? »

(Cés ichtoéres que raiconte Djésus s’ aidrassant en dés chréchtiens que vouérint
bin voiiere que lés choses ayelichint pu vite. Main, é vos le séte bin, ¢’ n’at-pe
en tirain tchu lés gairattes qu’en lés faie cratre pu vite ! Le Bon Dile at a
trévaye é n’en fat-pe doutaie. El dt aidé li aivos nés mainme ¢e nos n’le
voyant-pe.

E peu, in bé djoue, le grain veu étre li po lai motiechon. In bé grain de bié po
faire di pain et po faire dchi le pain de Vie, le cotie di Chricht que se bayie en
nos dain ¢’te mdsse. Dés grins nobyes po neiirit lés dgens peu po lés tchaimpaie
és dg’'rénnes. E Oh, Iés temps qu’ nos vétchant sont bin aiydles, pénibyes é
béyants bramant de tietisain en nds minichtres. El int votaie éenne loi po
envoidgeaie, défendre, de béyie d’ ¢és grin nobyes és dg’rénnes, é an tote lai
béche-coué. E peu, él in envie dés inchspecteurs po voiiere ce lés dgens
rechpectin lai loi. En voici yiin qu’dirrive tché lai Mairie di Paradis. E bin
I’bondjoué daime Mairie. Vs é de belles dgerennes : y vint d’lés voiire li
d’feii. Oh bin chiire, qu’ el yi dié, y n’yos béyent que di bon grin : di bié, dés
gaudes. Ah ! ah ! y vos y prend ! ¢’ Gt défendu d’yos béyie coli. E 1és fat
voidgeaie po lés dgens. Nos vétchant dés croiiyes moments. C6li vos faie cin-
quante francs d’aimandes. E bin y n’le saivé-pe ! E n’y é ran é dichcutaie,
¢Oli faie cinquante francs. Ddli, él aippeule lai Berta, lai fermiere di purga-
toire. T’ é aivu t inchspecteur pé tés dgerennes ? Nian, po quoi ? E veu savoit
¢’que t'yos béyes é maindgie. E n’te fat-pe dire di bié, Dis-yi n’impoétche
quoi d’ dtre.

Tiain I inchpecteur airrivé tché lai Berta é yi dié: bondjoué, daime Berta. Vs
é de belles dgerennes. Encoé pu belles, pu grosses que ¢’ és d’lai Mairie qui
vint d’'voiiere. Qu’ at-ce que vos yos béyie é maindgie ? Oh bin, ran que dé
fraissuns d’lai tdle, dés grin gernades, dés rechtes quoi ! Main, ¢’n’ at-pe
possibye. Vis détes yos béyie di bié ou bin dés gaudes in c6 ou I'dtre ! Ah
nian, djemaie. E peu tiaind qu’ é n’sont-pe d’ aiccoiie, qu’ é n’sont pu conten-
tes, y yos béye cinquante francs é peu é vaint ai Pouérrintru s’ aitchtaie ¢’ qu’é
vian !

C’que nés vian dire, é Ezékiel é Djésus, aivo cés aibres sds que r’ veniant voi,
aivd c’te p’téte grainne que devint in gros I'aibre laivou lés oliegés v’ niant
fére yote nid, ¢’ dt ¢oci : vos lés crayaints en Dile, ne vés léchite-pe chcoure,
coéy’ naie poi tiu qu’ ¢e feliche ou poi dés tchoses que ne vayant ran. Fetes
confiaince, tét dt dain lai main di Bon Diie. Le Bon Diie traivéye, é prend
tietisain de sai vangne que djermoénne aidé. Crebin qu’en n’le voipe encoé,
main, ¢’ Gt chire, lai moiiechon veu v’ ni. E v6s s'fat contentaie d’ vangnie ¢’ dt

li vot dvraidge de diaidg’ nie, c’ment I’ djaidg’ nie d’Tielive po aivoi de bés
bocats at tchatemps. C’at dinche qu’ an peu voltiere lai foiieche di Bon Diie :
sai pairdle vangnie dain lai poiireté é lai p’tétesse peu dev’ni in gros aibre vou
Iés oliegés v’ niant fére yote nid dain 1és brainces. In gros I aibre, ¢’ ment cés-ci,
dont lés brés poyant aitieiiyi lés dgens di monde entie. C’ ment vés é peu moi !
E peu y seiit chiire que li, dain lés brés di Bon Diie, an veiit encoé poyait
djdsaie I’ patois.

Que s’ feiiche dinche !

EN NOTE CHERE GRAND-MERE GERMAINE
T1a petite-fille (JU)

En hommage a la maman de Christiane Lapaire, secrétaire de la Fédération
des patoisants du Canton du Jura. Message de sa petite-fille durant la cérémo-
nie d’enterrement en juin 2009.

C’at a maitin de lai Féte dés manmans que t' és tchoisi d’ allaie r’trovaie ton
mairi, not’ grand-pére pe vos trds bouebes : Jean-Pierre, Germain et Denis.
T’ étos d’veni sole et chailatte cés dires mois; an saivait que t’ allaie bintot nos
tchittie, mains en aivait chiitot musaie que t’ airds aittendu in ytindi, ¢’ ment
I’ grand-pére ét nos onchas ! Coli f’sait 7 ans que totes lés s’ naines, nos v’ nint
te voliere é C’légies po péssaie énne boiénne boussée aivo toi. En [’ inchtitution,
t'aivo r’trovaie énne doujieme famille. I m’ raippeule aidé, lo premie cop qu’ nos
sont airrivaie dains lai novelle cafétéria, t' é dit : « Quais, ¢a bé, mains i n’ aime
pe cés selles djanes ! Els airint poéyu tchoisi énne dtre tieiilée ! »

T’é paitchi sains qui n’ poyeuche veni te dire a r’ vouére. Dains mai téte, piens
de seuvnis se machant ¢’ ment lés Fétes de Na, lés maindgies-feii des Laurent,
['aivou te tyeuyds di tya d’ vaint lo stand de tir de Ferdiecéét. Et tos cés seuvnis
me faint te dire : te d moérerait aidé dains nos tiiieres TIBI. ..

[ seus trichte ét héyerouse en lai fois !

- héyerouse que te r’'troveuche tos cés que t’ ai ainmaie

- trichte poéch’ que Patrick pe moi nos n’ains pus de grands-poirents !

Et coli veut nos faire tot sotietche de djasaie de toi a péssaie... Mitnaint, nos
dairaint aippare é vivre sains toi. Tés afaints, tés p’téts I’ afaints pe tés airrires
p'téts I’ afaints voidgeraint de Toi lo moyou dés seuv’nis ! T'és chi prés de
nos... pe poiétchaint te nos manque d’je !

Ai Diie grand-mére, nos t’ ainmans tus !

29



	Sermon de la messe du 14 juin 2009

